სამშენებლო ობიექტებზე ერთობლივი მონიტორინგის ჯგუფები
საქართველოს მთავრობის გადაწყვეტილებით სამშენებლო სფეროში სახელმწიფო კონტროლის განმახორციელების მიზნით, საქართველოს ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტსა და საქართველოს ეკონომიკისა და მდგრადი განვითარების სამინისტროს სსიპ ტექნიკური და სამშენებლო ზედამხედველობის სააგენტოს დაევალა  სამშენებლო სექტორში შრომის უსაფრთხოების ნორმების დაცვის მიზნით ერთობლივი კონტროლის განხორციელება. აღნიშნულ პროცესში მონაწილეობის მიღება ეთხოვა ასევე ქალაქ თბილისის მუნიციპალიტეტის მერიას. 
2019 წლის 19 ივლისს მხარეებს შორის გაფორმებულ იქნა ურთიერთთანამშრომლობის მემორანდუმი, რომლითაც განისაზღვრა ერთობლივი ჯგუფების მოქმედების გეგმა და იმ საკითხების ჩამონათვალი, რომელიც სამივე უწყების მიერ მიჩნეულ იქნა კრიტიკულად/არსებითად. ასევე განისაზღვრა როგორც ადამიანის სიცოცხლისა და ჯანმრთელობისათვის საფრთხის შემცველი ფაქტორები.
2019 წლის 23 ივლისიდან სამშენებლო ობიექტებზე პირველი ინსპექტირება განახორციელეს სამივე უწყების წარმომადგენლებით დაკომპლექტებულმა, ერთობლივი ინსპექტირების ჯგუფებმა. დღემდე მონიტორინგი (23-26 ივლისი) განხორციელდა 24 ობიექტზე. მათგან:
 ▰ერთობლივი ინსპექტირებები დაიწყო 2019 წლის 23 ივლისს
▰4 დღის განმავლობაში უკვე შემოწმდა 24 ობიექტი
▰ ყველა ობიექტზე გამოვლინდა არსებითი/კრიტიკული შეუსაბამობები
· შრომის პირობების ინსპექტირების დეპარტამენტის მიერ ყველა ობიექტზე გამოყენებულ იქნა ადმინისტრაციული სახდელის სახით გაფრთხილება და დარღვევების გამოსასწორებლად კომპანიებს განესაზღვრათ 7-დან 10 დღემდე ვადა. 
· მუნიციპალური ინსპექციის მიერ  11-ს შეუჩერდა სამუშაო პროცესი და ადმინისტრაციული სახდელის სახით გამოყენებულ იქნა ჯარიმა 30 000 ლარის ოდენობით.
· ტექნიკური და სამშენებლო ზედამხედველობის სააგენტოს მიერ ამწე მოწყობილობების ინსპექტირების სერტიფიკატის უქონლობის გამო დაჯარიმდა 3 ობიექტი 500 ლარის ოდენობით.

